	Ալագյազ համայնքի ղեկավար Ջասմ Մախմուդովի շնորհավորական ուղերձը Մարտի 8-ի կապակցությամբ

	[image: ]Սիրելի կանայք, մայրեր և քույրեր, սրտանց շնորհավորում եմ ձեզ Մարտի 8-ի՝ Կանանց միջազգային օրվա կապակցությամբ։
Այս գեղեցիկ գարնանային տոնը հրաշալի առիթ է մեկ անգամ ևս ընդգծելու կնոջ բացառիկ դերն ու նշանակությունը մեր հասարակության կյանքում։ Ձեր նվիրումով, իմաստությամբ և աշխատասիրությամբ դուք կարևոր դեր եք կատարում ընտանիքի ամրության, սերունդների դաստիարակության և համայնքային կյանքի զարգացման գործում։ Ձեր ներկայությունն ու ակտիվ մասնակցությունը մեծապես նպաստում են մեր համայնքի կայունությանը, առաջընթացին և բարօրությանը։
[image: 🌹]Թող գարնան այս խորհրդանշական օրը ձեզ պարգևի ջերմություն, գնահատանք և հարգանք։ Մաղթում եմ ձեզ և ձեր ընտանիքներին առողջություն, խաղաղություն, բարեկեցություն և նորանոր հաջողություններ՝ կյանքի բոլոր բնագավառներում։
Ընդունեք իմ խորին շնորհավորանքներն ու լավագույն բարեմաղթանքները։

